
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR SHPALLJEN E PAVLEFSHME TË ZGJEDHJEVE  PËR ORGANET E QEVERISJES VENDORE, NË DISA ZONA ZGJEDHORE NË TË CILAT NUK U ZHVILLUAN ZGJEDHJET NË DATË 8 MAJ 2011   
Komisioni Qendror i Zgjedhjeve, në mbledhjen e datës 12.07.2011, me pjesëmarrjen e: 

Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

shqyrtoi çështjen me:
OBJEKT:
Për shpalljen e pavlefshme të zgjedhjeve për Organet e Qeverisjes Vendore në disa zona zgjedhore në të cilat nuk u zhvilluan zgjedhjet në datë 8 Maj 2011.
BAZA LIGJORE: 
Neni 21, pika 1 dhe nenit 160, pika 1, gërma c, neni 161 të ligjit Nr. 10019, datë 29.12.2008, “Kodi Zgjedhor i Republikës së Shqipërisë,
Komisioni Qendror i Zgjedhjeve, pasi shqyrtoi dokumentacionin e paraqitur, 

V Ë R E N

Më datë 8 Maj 2011 nuk u zhvilluan zgjedhjet në disa qendra votimi që i përkasin Zonave Zgjedhore si më poshtë:

Në Komunën Shllak, ZAZ Nr.42, Rrethi Shkoder, Qarku Shkodër nuk është zhvilluar procesi i votimit në 6 Qendra Votimi (gjithë zona zgjedhore) për shkak se nuk janë paraqitur komisionerët e majtë për të hapur qendrat e votimit. Në këto kushte nuk u arrit në datë 8 maj të zhvilloheshin zgjedhjet për Kryetra dhe për këshillin e kësaj Komune

Gjithashtu në Komunën Mollas, ZAZ Nr.31, Rrethi Erseke, Qarku Korçë, nuk janë zhvilluar zgjedhjet për këshillin e Komunës Mollas për shkak se fletët e votimit të dërguara pranë kësaj KZAZ-je për këtë zonë zgjedhore kanë qenë fletë votimi për një komunë tjetër.
Në Komunën Pishaj, ZAZ Nr.15, Rrethi Gramsh, Qarku Elbasan nuk janë zhvilluar zgjedhjet për Kryetarin e Komunës dhe Këshillin e Komunës, pasi fleta e votimit për kryetar të kësaj zone zgjedhore është shtypur gabim duke shënuar pranë emrit të kandidatit emrin dhe shkronjat nistore të një tjetër koalicioni.
Në këto kushte në qendrat e votimit të njësive të qeverisjes vendore të sipërpërmenura votimi nuk është zhvilluar votimi më datë 08.05.2011, dhe në mbështetje të nënit 160, pika 1 gërma c zgjedhet në këto qendra votimi do të shpallen të pavlefshme. Pavlefshmërie e zgjedhjeve në të gjitha qendrat e votimit të këtyre zonave zgjedhore sjell rrjedhimisht pavlefshmërinë në të gjithë zonën zgjedhore dhe përsëritjen e zgjedhjeve. 

Për sa më sipër KQZ duhet të vendosi:

1. Të shpallë të pavlefshme zgjedhjet në QV nr. 0126, nr. 0127, nr. 0128, nr. 0129, nr. 0130, nr. 0131 të Komunës Shllak, Qarku Shkodër.

2. të shpall të pavlefshme zgjedhjet për Kryetar dhe për Këshillin e Komunës Shllak, Qarku Shkodër.

3. Përsëritjen e zgjedhjeve në zonën zgjedhore, Komuna Shllak, Qarku Shkodër. 
4. Të shpallë të pavlefshme zgjedhjet në QV nr. 4053, nr. 4054, nr. 4055, nr. 4056, nr. 4058, nr. 4059, nr. 4060, nr. 4061, nr. 4062, nr. 4063, nr. 4064, nr. 4065 të Komunës Mollas, Qarku Korçë.

5. Të  shpall të pavlefshme zgjedhjet për Këshillin e Komunës Mollas, Qarku Korçë.

6. Përsëritjen e zgjedhjeve për Këshillin e Komunës Mollas, Qarku Korçë. 
7. Të shpallë të pavlefshme zgjedhjet në QV nr. 2644, nr. 2645, nr. 2646, nr. 2647, nr. 2648, nr. 2649, nr. 2650, nr. 2651, nr. 2652, nr. 2653, nr. 2654, nr. 2655, nr. 2656, nr. 2657, nr. 2658, nr. 2659, nr. 2660, nr. 2661, nr. 2662, nr. 2663 të Komunës Pishaj, Qarku Elbasan.

8. Të shpall të pavlefshme zgjedhje për Kryetar dhe për Këshillin e Komunës Pishaj, Qarku Elbasan.

9. Përsëritjen e zgjedhjeve në zonën zgjedhore, Komuna Pishaj, Qarku Elbasan. 

Komisioni Qendror i Zgjedhjeve, në bazë të përcaktimeve të Kodit Zgjedhor duhet të votoi në parim projekt aktin e paraqitur, i cili duhet të mari votën “pro” të paktën të 5 anëtarëve prezent në mbledhje. 
Referuar në përcaktimet e nenit 24 të Kodit Zgjedhor, pika 1/c dhe ç, ku përcaktohet se “konsiderohen të miratuara, kur votojnë “pro” jo më pak se 5 anëtarë të KQZ-së vendimet lidhur me:
c)Kërkesat për deklarimin e pavlefshëm të zgjedhjeve në një ose disa qendra votimi, sipas nenit 160 te kodit
ç) shpalljen e pavlefshme të zgjehdjeve në zonën zgjedhore apo në të gjithë vendin dhe përsëritjen e tyre;...”, 

Pro aktit në parim votuan vetëm 4 anëtar të KQZ-së, mungesa e numrit të kërkuar ligjërisht  të votave “pro” solli si pasojë, që projekt akti i paraqitur “Për shpalljen e pavlefshme të zgjedhjeve për Organet e Qeverisjes Vendore në disa zona zgjedhore në të cilat nuk u zhvilluan zgjedhjet në datë 8 Maj 2011.”, të mos miratohet në parim. 
PËR KËTO ARSYE
Bazuar në nenin 21, pika 1 nenin 160, pika 1, gërma c, nenin 160 të ligjit nr. 9087, datë 19.06.2003 “Kodi Zgjedhor i Republikës së Shqipërisë”, i ndryshuar, Komisioni Qendror i Zgjedhjeve, 
V E N D O S I
Rrezimin e kërkesës për shpalljen e pavlefshme të zgjedhjeve për organet e  qeverisjes vendore në Komunën Shllak, në Komunën Mollas, në Komunën Pishaj në të cilat nuk u zhvilluan zgjedhjet në datë 08.05.2011, pasi akti nuk mori kuorumin e nevojshëm 
Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.

Ky vendim hyn në fuqi menjëherë.
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

                              Nr. 1193 i Vendimit    Data 12.07.2011 e Vendimit  Ora 10.00 e vendimit
          Për shpalljen e pavlefshme të zgjedhjeve për Organet e Qeverisjes Vendore në disa zona zgjedhore në të cilat nuk u zhvilluan zgjedhjet në datë 8 Maj 2011.

